
Gusht - 2015

Ajo e mori né telefon né mes té natés.
Prej gjashté muajsh shiheshin vetém kalimthi,
me raste, nuk komunikonin dhe emri i saj
ishte i fundit g€ priste t’i shfagej né ekranin e
celularit. Ai mbeti né médyshje, t’i pérgjigje;j
apo jo; kapitullin me Emén e quante té
mbyllur. Kapitulli me Emén ishte mbyllur
dhe rihapur mé se njé heré, por gjashté muaj
té shkuar ai gqe bindur pérfundimisht: midis
tyre nuk funksiononte. Ajo ishte e bukur, e
lirshme, ndérsa ai xheloz. Késhtu e akuzonte
vajza. Dhe grindeshin.

Pasi grindeshin, atij i ndodhte té€ vuante
deri né até masé sa, pér té€ shpétuar, ishte
gati t'ia képuste vetes. Ose té€ vriste Emén.

Doemos, nuk bénte as njérén, as tjetrén.
Pérkundrazi, ajo zotéronte njé aftési té rrallé
pér té vendosur page midis tyre, késhtu
ai clirohej nga ideté ogurzeza dhe gjithcka
rifillonte si té€ mos kishte ndodhur asgjé.

Kété mendoi edhe até mesnaté gushti, kur
né ekranin e celularit iu shfaq emri i saj; po t’i
pérgjigjej, rrezik té binte pre e dobésisé sé tij.
Kjo do té thoshte té riniste historia e vjetér.
Ai s’kishte kurrfaré déshire pér té€ rinisur
historiné e vjetér.

Gjashté muaj té shkuar, pas pérplasjes me
Emeén -thjeshtnjé pretekstky-kishtevendosur
té ndérmerrte disa veprime, qé i bluante prej
kohésh e g€ do t€ mund té quheshin radikale.
Mbi té gjitha, té shképuste mé né fund cdo
marrédhénie me kompaniné “Luga”, ku ishte
i punésuar né zyrén e financave plot pesé vjet
té shkuara. Mirépo, tashmé i kishte ardhur
né majé té hundés, nuk duronte dot mé. Disa
fytyra, duke nisur nga ajo e bosit, ia shpifnin.
Késhtu, i ngarkuar pér gjashté muaj radhazi
me idené e vjetér té njé rebelimi, né kushtet
e pérballjes s€ pérditshme me poshtérimin e
vetes, ai mundi té hiqte doré vetém nga Ema,
asgjé mé shumeé.

“Cfaré dreqin kérkon ajo prej meje tani, -
mendoi, - ¢’hall mund té keté qé mé telefonon
né mes té natés?”

Fatos Kongoli

Génjeshtaré té vegyel



Né krye, e shoh me vend té té them se
kush jam. Ti - ndjesé g€ po té drejtohem me “ti”
dhe jo me “ju”, si¢c e duan rregullat e edukatés,
formalisht ne s’njihemi - nuk je e detyruar
té bésh té njéjtén gjé, t&€ mé thuash kush je,
cfaré je, ¢’'moshé ke, me se merresh. Uné i di
kéto, e di kush je, e kam ditur gjithmoneé: ti
je ajo pas sé cilés kam rendur gjithé jetén, pa
mundur ta gjej.

Po shpjegohem! Vendimin pér té komuniku-
ar me ty e kam marré pas njé reflektimi té gjaté,
i pasigurt nése duhej ta béja kété, i pasigurt
sidomos nése ti ke apo nuk ke déshiré té mé
dégjosh. Edhe nése ti s'mé dégjon, s’ke déshiré

té mé dégjosh dhe ndoshta nuk je fare si té
pérfytyroj, njé genie me bonsens, po té€ huazoj
njé shprehje té té ndjerit Orest Diamanti, uné
prapé nuk heq doré. Dua ta ¢oj deri né fund
kété orvatje pér té shtjelluar ca té vérteta té
miat. S’e kam fjalén thjesht pér dashuriné e
nénshtruar ndaj Emés. As pér rolin qé luajti
ajo né réndimin gradual té krizés sime. Eshté
mé shumé njé detyrim moral, post mortem,
ndaj mikut tim té larguar pér né botén tjetér
kétu e dy vjet té€ shkuara, aq sa mé éshté
dashur edhe mua té mbledh veten.

Kush éshté ky Orest Diamanti, do té
pyesésh ti! Mé sakté, kush ishte? Shkurt, fare
shkurt, do té thosha:

Né castin kur u largua nga kjo boté dy
vjet t€& shkuara, ai ishte njé burré rreth té
shtatédhjetave. I ndjeri s’do té ma falte sikur
té mé dégjonte ta cilésoja “njé plak” rreth té
shtatédhjetave. Dhe ka té ngjaré té zemérohej
keq me mua nése, duke dashur té shpreh
nderimin ndaj tij, té shtoja epitetin e réndomté
“person i njohur publik”.

Tani, uné e teproj ca duke e cilésuar “miku
im”, nuk e di se c¢cfaré do té thoshte po té mé
dégjonte ta quaja késhtu. Pavarésisht se cfaré
do té thoshte, uné s’'mund ta quaj ndryshe,

pérvecse késhtu, pra miku im. Por, hépérhé,
ta lémé& Orestin atje ku éshté. N& Parajsé
besoj. Ndoshta edhe né Ferr, nuk e vé dorén
né zjarr.

Jam me origjiné nga fshati. E ke dégjuar
ndonjéheré até shprehjen qé pércillet brez
pas brezi: “Katundar o vesh parur, dhe po
ndérrove shtaté 1€kuré, qytetar nuk béhesh
kurré”? Mos mé thuaj “jo” pér t€ mos mé
mérzitur. Uné nuk mérzitem. Thjesht mé vjen
té shkrihem gazit! Njéherazi, t’ia jap ulérimés!

Té shkrihem gazit, sepse kjo shprehje
mé zbavit, nuk e kam né doré té mos gesh.
Njéherazi mé vjen té ulérij. Né rininé e hershme
vuaja nga njé kompleks inferioriteti, gé¢ mé
induktonte ky cinizém shqiptaro-shqiptar,
nése mé lejon ta quaj késhtu, ndonése i
pérkisja njé familjeje té kategoris€ sé té
ashtuquajturve intelektualé té fshatit: im até,
sot pensionist, ishte me profesion mésues. Né
shkollé vinte gjithmoné me kostum e kravaté,
vishej dukshém mé miré se disa arsimtaré té
ardhur nga qyteti, té cilét atéheré, né€ fémijériné
time, ia varnin paraqitjes s€ jashtme, rrinin té
parruar, né njé kohé kur moda e meshkujve
té parruar, pérgjithésisht e mjekroshéve, ende
nuk ishte shfaqur, dhe mezi prisnin té kalonin

ditét, té mbérrinte e shtuna, dhe t’ia mbathnin
pér t'u kthyer né Tirané.

Meé kryesorja, qé e dallonte tim até nga
vendalinjté katundaré apo té ardhurit
kryeqytetas: ai ishte njé lexues i zellshém
librash té cdo lloji, artistiké e politiké, cka
nuk kaloi pa 1€né gjurmé tek uné. Megjithaté,
mendoja se im até, ashtu si uné, duhej ta
vuante kompleksin e shtaté 1€kuréve pérderisa
vishej me kostum e kravaté, pérpiqe;j té fliste
pastér, me gjuhén e librave, dhe ca rregulla
na i impononte edhe neve, pjesétaréve té tjeré
té familjes; nénés, dy motrave té mia dhe
mua, mé té voglit. Ky kompleks, mendoj, ka
pércaktuar géndrimet e tim ati ndaj meje, qé
uné té rritesha ndryshe nga té tjerét: kam
gené i pérkédheluri i familjes.

Por mé paré ki durim té dégjosh dy fjalé pér
fshatin. Ai gjendet né njé zoné gé aktualisht,
né bazé té sé ashtuquajturés ndarje e re
territoriale, me ¢’kam dégjuar i bashkéngjitet
kryeqytetit, pér rrjedhojé banorét mund té
quhen kryeqytetas dhe ajo shprehja e shtaté
lékuréve zhvlerésohet. Madje, né shenjé
kompensimi ndaj humorit pércmues té
qytetaréve, kéta té fundit cilésoheshin né anét
tona me nofkén po aq pér¢gmuese “me nder
qytetar”. Edhe uné né syté e tyre mund té jem

Fatos Kongoli

12

Génjeshtaré té vegyel



njé “me nder qytetar”, sido qé ende nuk kam
ndérruar asnjé lekuré.

Arsyet, ku nuk dua té ndalem, mé shtyjné
té mos e zbuloj emrin e fshatit. Mund
ta marrésh me mend, uné nuk e kam té
véshtiré té€ sajoj njé emér té€ réndomté, nga
ata qé€ i has pothuaj né té gjitha krahinat e
Shqipérisé, né Jug e né Veri, fjala vien Qafé,
Qerret, Dardhé ose Mollas, Gur i Bardhé,
Golem ose Gur i Zi, e késhtu me radhé.
Né vend té késaj, nén ndikimin e leximeve,
parapélgej ta shénoj me njé shkronjé. Mé
del se mé e pérdorura né raste té tilla éshté
shkronja N... Nuk bén ndonjé gabim té madh
nése ti fshatin N. e identifikon me ndonjérin
nga fshatrat qé pérmenda mé sipér, té cilésdo
krahiné, a me ndonjé fshat tjetér cfarédo, i
njohur apo i panjohur prej teje. Duke béré
kété marréveshje, shpresoj té mos kem
kokécarje me ata ose me ato gé te fshati N.
do té gjejné fshatin e tyre, rrjedhimisht, té
vérejné mospérputhje té fakteve.

Sa mé poshté, i kam me té dégjuar, nuk
marr pérsipér vértetésiné apo pavértetésiné
e tyre. Marr pérsipér vetém njé té vérteté té
pranuar nga té gjithé ata qé puna ua ka sjellé
té jetojné né kéto vise: éshté njé hapésiré me
bukuri natyrore té papérséritshme. Disave,

malet pérreth, u kujtojné Alpet. Edhe im
até, Alpet duhet té keté pasur parasysh,
pérderisa mé ka quajtur Alpin, por nuk e
kam fjalén kétu. Njé hapésiré me bukuri té
papérséritshme natyrore, edhe pse té kujton
bukurité e Alpeve, mund té jeté njéherazi vend
internimi, si¢c ishte zona ku ndodhet fshati
im: dikur atje sillnin té internuar. Uné i mbaj
mend, banonin né ca baraka rrézé malit, né
njéfaré largésie nga lagjja mé e skajshme e
fshatit. Duke i kujtuar ata, mé vjen ndér mend
njé thénie, sipas sé cilés fshati yné ka gené
kurdoheré i privilegjuar. Po ta besoj kété, mé
duhet té€ pranoj se ka pasur edhe njé kategori
té internuarish té privilegjuar. Ndérsa uné
veté i bie té kem qené i privilegjuar, né njé
fshat té privilegjuar.

Im até jepte njé varg argumentesh né
mbéshtetje té tezé€s sé statusit té privilegjuar
té zonés malore, né gendér té sé cilés gjendet
fshati N. Qysh pérpara se uné té vija né kété
boté, mé 22 gershor 1985 - né piképamje
astronomike, né ditén e solsticit té verés, né
piképamje astrologjike, s’di ¢’t€é them - lidhe;j
me kryeqytetin me njé rrugé automobilistike,
té mirémbajtur dimér-veré, dikur pjesérisht
e asfaltuar, sot térésisht. Privilegj jo i vogél
ky, po té shtojmé edhe faktin se njé linjé

autobusi lé€vizte dy heré né javé, té hénén
dhe té shtunén, nga kryeqyteti né fshat dhe
anasjelltas. Gojét e liga paskéshin pérhapur
njé version dashakeq. Rruga népér terrenin
malor mirémbahej, dhe né dimér pastrohe;j
rregullisht nga bora, pér njé arsye té thjeshté:
né zonén toné ndodhej njé rezervat me
pyje dhe shtépi gjahu, ku kapot e kohés sé
pushtetit né kryeqytet, veté ish-kryeministri,
i ekzekutuar apo i vetévraré, gjithmoné kur
uné ende s’kisha ardhur né kété boté, vinin
pér gjuetiné e derrit té egér.

Kété interpretim nuk e kam dégjuar prej
tim ati, s’di nga kush e kam dégjuar. Im até
mé kumtonte vetém argumente pozitive, né
mbéshtetje té statusit toné€ té privilegjuar.
Pér shembull, prej shumé vitesh, sérish qysh
kur uné ende s’kisha ardhur né kété boté, te
ne ekzistonte njé shkollé, e cila me kohé u
rrit deri né nivelin e shkollés sé mesme, ku
mblidheshin nxénés nga fshatrat pérreth.
Dhe njé spital i vogél krahinor né qendér.
Dhe njé fakt i cuditshém, disa e quajné si mé
domethénésin e statusit toné té privilegjuar:
njé shtypshkronjé qé mbahej sekret, por qé
dihej nga té gjithé se ku ndodhej. Kjo do té
shérbente né rast lufte, kur ato té kryeqytetit
do té dilnin jashté loje!

Shkolla dhe spitali vazhdojné té jené atje
ku kané qené, shtypshkronja jo. Thuhet se
makinerité e saj u vodhén pér t'u shitur pér
skrap. Né pyllin dikur rezervat e g€ mbytet nga
bora né stinén e dimrit, derra té egér duhet té
keté me bollék, por uné nuk e di nése kapot e
sotém té pushtetit, ashtu si ata té dikurshmit,
shkojné atje pér gjah. Po t’u besosh gojéve té
liga, kéta té sotmit nuk i térheq fort sporti i
vjetér i gjahut té derrave, ushtrojné ca sporte
té tjera, duhet té kesh dégjuar pér to... E
qarté, as té plas fare! Megjithése nuk je fort
origjinale, kjo shprehje i takon njé zotérie
deputet né njé nga seancat e Kuvendit dhe
pér gallaté njé kanal televiziv ia pérsérit kohé
mé kohé me zé e me figuré. Ah, nuk té plas
fare as pér Kuvendin!

Dakord... Meqé ra fjala te deputeti, pér
ta mbyllur kété parantezé privilegjesh, njé
hollési e fundit. Fshati N. ka gené historikisht
i pérfagésuar né Kuvendin e Shqipérisé edhe
né epokén e gjuetisé sé derrave té egér, edhe
sot, né erén e re té€ sporteve moderne. Mé
shkoqur, krahina joné ka pasur gjithmoné njé
deputet né Kuvend. Ky, nése jo banor i fshatit,
si rregull ka gené me origjiné prej kénde;j.

Sot, deputetiikrahinés, mikivjetér fémijérie
i tim ati, banon né Tirané, e quajné Kudret

Luga. Po ta shohésh, véshtiré té besosh se ai
njeri i réndomté né pamje té€ paré, pérvecse
deputet éshté edhe bos i njé kompanie té
fugishme. Por hépérhé, ta 1€émé edhe zotin
Luga atje ku éshté, né sallén e Kuvendit, né
zyrén e tij, apo ku ta dish se ku.

Eja me mua tani, né kété dité té€ ngrohté
e té kthjellét maji té té coj te prindérit. Jam
i sigurt, do t'u béhej qejfi, megjithése tepér
e véshtiré t'u shpjegoj kush je. Ata s’do té
merrnin vesh asgjé, po t'u them se ti je ajo pas
sé cilés kam rendur gjithé jetén pa mundur ta
gjej. Do té mé véshtronin té€ habitur, té hutuar,
po aq té habitur e t€ hutuar do té véshtronin
njéri-tjetrin, por kjo s’do t’i pengojé té na
ftojné té zémé vend né verandén e shtépisé,
ku po rriné pér té vraré kohén. Né syté e tyre
do té jesh vajza e paré qé uné po u coj né
shtépi, kjo ka gené dhe mbetet déshira e tyre e
pérhershme, pas motrave té€ mé shihnin edhe
mua té martuar, mundésisht té trashéguar sa
mé shpe;jt.

E shoh, propozimi im s’té pélgen, ideté me
martesa dhe trashégimtaré ta shpifin. Mbetem
njé katundar i pandreqshém, nuk e kam né
doré t’i shpétoj njé ményre té arsyetuari prej
katundari té pandreqshém, pra e térheq ftesén.

Po i 1€ edhe prindérit aty ku jané, né verandé,
me syté kah sheshi né gendér.

Nga sa thashé, duhet ta kesh kuptuar,
shtépia ime ndodhet né njé pozicion prej nga
mund vézhgohet sheshi né gendér té fshatit.
Aty rrotull jané té gjitha: godina pérdhese e
zyrave té administratés, godina dykatéshe
e shkollés dymbédhjetévjecare me njé oborr
nga prapa, mé tej, né njéfaré largésie, godina
dykatéshe e spitalit krahinor. Kéto, sigurisht,
nuk jané mé né gjendjen e dikurshme, kush
mé shumé e kush mé pak, jané meremetuar
me kalimin e viteve. Né anén e kundért bie
né sy njé klub, i frekuentuar nga méngjesi
deri né mbrémje vetém nga meshkujt e
fshatit, njé dygan berberi si dhe godina mé e
re krahasuar me ekzistueset, njé ushqimore
ku pérvec sendeve té kétij lloji tregtohen edhe
veshmbathje.

Pérmend, sé€ fundi, njé ndértesé disi té
vecanté. Ajo ndodhet nja dhjeté minuta larg
me kémbé nga sheshiigendrés, éshté me tulla
silikat, me dy hyrje, njihet me emrin “pallati i
kuadrove”, né ané té rrugés automobilistike,
rreth njéqind e pesédhjeté metra mé kénde;j.
Dikur, kétu strehoheshin familje té ardhura
nga kryeqyteti, kryesisht mjeké, ekonomisté,
mé rrallé arsimtaré. E quajta té vecanté

godinén jo thjesht sepse atje strehoheshin té
ardhurit. Ajo lidhet me ty, me njohjen toné. Ti
ke banuar pér shumé vite né até pallat.

Dale, mos u ngut té nxjerrésh pérfundime
té gabuara, aq mé pak ti quash pércartje
kontradiktore pohimet e mia. Asnjé pércartje,
asnjé kontradikté né kété mes.

Edhe sot e késaj dite e kam té pamundur
té mos mendoj se ti je atje, né dhomén ténde,
né katin pérdhes. Pérshtypja, se ti vazhdon
té jesh atje, éshté aq e forté sa nuk e kam
né doré té mos i urdhéroj kémbét pér té€ mos
shkuar pérballé asaj ngrehine dhe me tu
gjendur atje, t€ mos véshtroj njé copé heré
dritaren e asaj qé dikur ishte dhoma jote.
Mé ndodh késhtu sidomos netéve, gjithande;j
jané ndezur dritat, edhe né pallatin ku banoje
ti. Mé kot pres qé dritarja jote té€ hapet, prej
andej té zbresésh ti dhe né vend qé té shkosh
prapa pallatit, te mullarét, si shihja éndrra
me sy hapur dikur, té vish drejt meje. Ti nuk
vjen, prej vitesh ndodhesh larg. Me njé lukth
né fyt nxitoj té€ kthehem drejt shtépisé.

Pashmangshém mé duhet té€ pérshkoj
sheshin. Kur prindérit rriné né verandé, mé
shohin. Nése ti do té pranoje, qé né kété dité té
ngrohté e té kthjellét maji, té€ shkonim bashké
atje, néna do té té mbulonte me té puthura.

Prindérit s’ka sesi té té kené harruar. Mirépo,
ideja pér té vajtur tek ata ty nuk té pélgen,
ndérsa théniet e mia té duken pércartje.

S’kam ¢’béj! Pér té zhdukur ngurrimet e
tua, duhet té jem mé i qarté, t€ mos mbytem
né kéto shpjegime si miza né njé goté me ujé.
Té kthehem né zanafillé, kur m’u shfaqe pér
heré té€ paré dhe uné u béra hija jote. Pér
mua ke gené njé éndérr, njé mjegull. Ti mé je
shfaqur me fytyra té ndryshme, me emra té
ndryshém, uné as veté nuk e di se kur filloi e
ku do té€ mbarojé kjo histori me ty.

A Gusht - 2015
i nuk i béri dot ballé tundimit pér ta
hapur celularin. Pasoi njé heshtje derisa nga
ana tjetér i mbérriti z€ri i Emés.

- Té lutem eja sa mé shpejt, - i tha ajo, -
ndryshe do té luaj mendsh!

Zériisaj vinte i mbytur. Ai e mori me mend,
dicka e réndé duhej t’i kishte ndodhur, aq e
réndé sa pas gjashté muajve moskomunikim
po i drejtohej atij né mes té natés, po i lutej
té shkonte tek ajo. Pérvoja e késhilloi té mos
e besonte. Né té kaluarén sa heré mbetej keq,
ajo e kérkonte shpétimin tek ai dhe ai e linte
veten té génjehej pér t'u zhgénjyer mé pas
shumé shpe;jt.

- Dégjo, - i tha qgetésisht, - kemi gjashté
muaj pa folur me njéri-tjetrin. Tani ti mé
telefonon si pa té keq, mé kérkon né mes té
natés té€ marr rrugét e té vij te ti. Harroje, -
ia preu, - midis nesh ¢do gjé ka marré fund
njéheré e miré, mé l1ér rehat!

Ai mbylli telefonin. Me mendje té ngritur
zuri té vértitej népér sallon, mé shumé pér ti
dhéné zemér vetes, ky kishte qené géndrimi
i vetém i drejté qé duhej té mbante ndaj saj.
Gjithnjé pér ti dhéné zemér vetes u ul né
kanapené prej nga, deri né castin qé e kishte
ndérpreré tjetra, po ndigte njé film né televizor.
Dhe me t’u ulur, celulari, té cilin vazhdonte ta
mbante né doré, tringélliu sérish.

- Alpi, mos u sill késhtu pikérisht sonte...
kam njé hall t€ madh, kupton? Kam njé hall
shumeé té madh...

"Cfaré dreqin kérkon prej meje", deshi t’i
shfrynte ai, me njé ngasje pér t'ia mbyllur
telefonin prapé. Duke e pérmbajtur inatin,
gjithsesi nuk ngurroi ta ngacmonte né plagé,
aq sa mund té ngacmohej ajo.

- Ndihmén kérkoja dikujt tjetér, - i tha, - jo
mua, ti e di miré se kujt duhet t’ia kérkosh
ndihmén!

- O Zot, - u ankua vajza, - ku té ka mbetur
mendja... Ndérsa uné jam gati té vras veten.

- Mos na malléngje, - ia ktheu ai, - s’je nga
ato qé vrasin veten. Mé thuaj, ¢’do prej meje?

Pasoi njé heshtje e nderé. Dhe zéri i saj
mezi i dégjueshém:

- S’ta them dot né telefon...

Ai u thye.

- Miré, sa té vishem po nisem drejt e te ti.
Do té mbérrij shpejt, besoj, né kété oré s’ka
trafik.

- Jo tek uné, - sqaroi vajza, - s’jam né
shtépi, jam diku tjetér...

- Pse, - e pyeti ai, - ku je?

Tjetra ngurroi.

- Jam tek Oresti, - pohoi mé né fund. - Mos
u vono!

- Tek Oresti? - u habit ai. - Po ¢’do ti tek
Oresti né kété oré? - shtoi gjithé naivitet.

- Eja sa mé shpejt, - kémbénguli ajo dhe i
mbylli telefonin.

Ai ngriu.

- Jo, - tha me vete, - e pamundur... e
pamundur...

Prej ca kohésh ai nuk shihej as me Orestin.
Ata shiheshin vetém kur ky i fundit e ftonte
pér ndonjé kafe. Meqé po béhej mé se njé
muaj qé tjetri nuk e merrte né telefon, do té
thoshte se gjendja e tij shpirtérore s’duhej té
ishte fort e miré, théné ndryshe nuk ia kishte

ngené askujt. E koté té orvatej pér t'u lidhur
me té, ta pyeste si ndihej, nése kishte ndonjé
nevojé apo déshiré, fjala vijen té shkonin
pér té drekuar diku, né mos po, thjesht pér
njé shétitje nga bregu i detit: ai e mbante
celularin té mbyllur. Dhe, nisur nga nderimi
g€ ushqgente pér até njeri, nuk ia kishte dhéné
vetes asnjéheré té drejtén ta shqgetésonte,
domethéné ta merrte né telefon.

- Ajo ka fjetur me Orestin, - mérmeériti i
errur, - €shté e pacipé, krejt e pacipé...

I poshtéruar, e mblodhi, nuk do té shkonte
atje, ajo t’i zgjidhte si té donte e me ké té donte
ndérlikimet e veta. Pastaj, siu end népér dhomé,
ndérroi mendje. Meqé né mes ishte Oresti, ai
nuk mund té mos shkonte, qofté thjesht pér té
mésuar se cfaré fshihej pas kétij teatri té vajzés.

Rreth njézet minuta mé voné, si e parkoi
makinén, njé “Volkswagen” e kuqge, né njé
lagje relativisht té€ qeté té kryeqytetit, ai u
gjend para derés sé njé apartamenti, né katin
e dyté té njé pallati trekatésh - falé njé shtese
tashmé me katér - té stilit té vjetér. Castin e
fundit, kur ngriti dorén pér t'i méshuar sustés
sé ziles elektrike, ngurroi sérish.

“Té kthehem mbrapsht, - tha me vete, -
s’kam puné kétu, né rolin e njé karagjozi qé€ e
térheqin pér hunde!”

Ndérkaq, dera e apartamentit u hap befas
dhe né kuadrat u shfaq Ema. Ata ia ngulén
syté njéri-tjetrit. Ai me njé véshtrim pyetés g€,
i shprehur me fjalé, do té formulohe;j:

- Hajt, mé thuaj, cfaré teatri po mé luan?

Ajo, me fytyré té€ prishur, e zbehté, pa
pérreth, nése né sheshpushimin e katit,
bashké me ish-té€ dashurin ndodhej ndonjé
person tjetér i rastit apo se mos ndonjéra nga
dyert e apartamenteve fginje ishte e hapur. Né
sheshpushimin e katit nuk ndodhej askush
tjetér pérvec té sapoardhurit, ndérsa dyert e
apartamenteve fginje ishin té mbyllura.

- Alpi, - u ankua ajo kur ai u fut brenda,
- ka ndodhur dicka e tmerrshme, mos mé
torturo edhe ti mé keq!

- C’ka ndodhur, - kémbénguli ai, - mé thuaj,
ku éshté Oresti?

- Né dhomén e gjumit, - ia ktheu ajo.

- Chyj uné né kété mes, - i kércyen nervat
atij nga kjo pérgjigje, - je rrahur me Orestin?

- Pse sillesh kaq i poshtér, - e ngriti zérin
ajo, - do té kérkoja ndihmén ténde né kété oré
ngaqgé jam rrahur me Orestin? O Zot, ¢’'m™u
desh gé té thirra ty! Oresti ka vdekur, kupton
apo jo? Ka vdekur...

Vajza u shemb né divanin e hollit, mbuloi
fytyrén me duar dhe e mbyti dénesa. Ai mbeti

Fatos Kongoli

25

Génjeshtaré té vegyel



né kémbé i tronditur, pa dashur t'u besonte
fjaléve té saj. Né njé rrethané té ndryshme, pér
shembull, nése do té ishin vetém pér vetém dhe
Oresti diku aty rrotull, qofté edhe né dhomén
e gjumit, duke fjetur normalisht, ai nuk do
tia kursente ca té shara. Oresti gjendej vértet
né dhomén e gjumit, por jo i gjallé, sipas saj ai
paskej vdekur. Né kéto kushte s’do té kishte
kurrfaré kuptimi té vriste mendjen se ¢’emér
duhet t’i vinte Emés.

- Si ndodhi, - e pyeti duke u pérmbajtur
véshtirésisht, - cfaré ndodhi midis jush?

Dhe, si heshti pak, zuri vend né kanape.

- Sa kohé ke gé shkoje me té gjorin, - shtoi,
- flit, mjaft u qurravite!

Vajza protestoi:

- Sté thirra t€ mé kérkosh llogari, - iu

gérmush me z€ té€ ulét, - té thirra té mé
ndihmosh. Ti duhet té mé ndihmosh, mé
detyrohesh...

- Uné s’té detyrohem pér asgjé, - ia ktheu ai.
- Por nuk éshté as koha, as vendi ta zgjidhim
kété. C’do prej meje?

- Sé pari, t&€ mé besosh se nuk kam faj...
Mos mé kérko hollésira, do té ishte e poshtér,
e padrejté... Ai mbeti sipér meje pasi u pérpoq
pér mé se gjysmeé ore t€ mbérrinte né orgazém.
Dhe kur mbérriti... O Zot, nuk kuptova asgjé,

géndrovanén trupin e tij derisa mé zuri paniku,
ai nuk jepte asnjé shenjé jete. Zakonisht, ai
merrte viagra dhe ¢do gjé shkonte né rregull,
dua té them pa probleme. Sonte duhej té
kishte marré njé dozé té madhe...

- Mjaft, - e ndérpreu ai i neveritur, duke
brofur né kémbé. Qéndroi né mes té sallonit,
symbyllur, me shpiné té kthyer nga vajza,
derisa kérkoi prej saj t’i printe pér né dhomén
e gjumit. Ajo i priu pér atje. Mé tej ndaloi né
prag té derés, pa guxuar té shkonte pas tij te
koka e krevatit. Oresti, mbuluar me carcaf deri
te shpatullat, dukej sikur po flinte pérmbys.

- Hap dritaren, - tha ai, mé& shumeé sikur po
fliste me veten, - kétu té zihet fryma.

Vajza hapi dritaren.

- C’kérkon nga uné, - tha ai gjithnjé sikur
po fliste me veten, - mé thirre qé té€ shoh se
si je kujdesur ta mbulosh me carcaf, qé ai té
mos ftohet zbuluar?

- Ti s'mund té hakmerresh késhtu ndaj
meje, - klithi ajo, - mé thuaj ¢’té béj, uné s’di
c’té béj...

- E thjeshté, béj dicka gé duhej ta kishe béré
pa gené nevoja té€ mé merrje mua né telefon.
Té lajmérosh ké té duash, ambulancén e
urgjencave ose policiné. T'u thuash se ka
vdekur njé njeri, ai gjendet i shtriré né krevat,

Fatos Kongoli

27

Génjeshtaré té vegyel



dhe ata té€ mbérrijné€ pér té kryer punét qé u
takojné, né adresén qé€ do t'u japésh ti, pasi
t'u kesh dhéné edhe emrin ténd... Deshe njé
késhillé dhe uné ta dhashé, s’kam ¢’b&j mé
kétu, prania ime éshté e tepért...

- Ti s'mund té ikésh, - i tha ajo, - s'mund té
meé lésh vetém. Po té ikésh do té vras veten, do
té hidhem nga dritarja.

Né vend qé ti jepte njé shuplaké, sic pati
ngasjen, ai i shfryu:

- Po ta pérséris, ti nuk i pérket kategorisé
sé atyre qé¢ mund té vrasin veten... Hidhu,
pra, ¢’pret! Nuk prishet bota po té hidhesh,
tekefundit, ashtu si macet, né kémbé do té
biesh.

Vajza, te dera e dhomeés, u pérfshi sérish
nga njé dénesé. Atéheré ai ndérroi mendje. Jo
nga shantazhi i saj. Tashmé gé ndodhej aty
duhej té géndronte deri né fund.

Mjekét mbérritén rreth pesémbédhjeté
minuta pas telefonatés sé€ saj. Ata po rrinin
né sallon, ai i ulur né njé karrige, ajo né anén
e kundért, né divan, té€ dy té heshtur, pas
njé acarimi té fundit nervash, kur ajo kishte
ngulur kémbé qé ambulancés sé urgjencave
t’i telefononte ai, ndérsa ai e kishte hedhur
poshté kategorikisht kété kérkesé, duke i

véné né dukje se tashmé po rrinte aty vetém
né nderim té té vdekurit.

Derén ua hapi ajo. Njéri pas tjetrit né sallon
u futén njé tip shtatlarté rreth té€ pesédhjetave,
me syze, i pasuar nga dy mé té rinj né moshé
e mé shtatvegjél, té tre me bluza té€ bardha
dhe canta né doré.

- Ku éshté? - pyeti vajzén mjeku me syze.

- Atje, - iu pérgjigj ajo me njé fije zéri, duke
treguar me doré dhomén e gjumit.

Té sapoardhurit hodhén drejt tij njé
véshtrim, si té donin té dinin se kush ishte ai
person, qé e priti mbérritjen e tyre pa denjuar
as té lévizte nga vendi. Ema pérpara, ata té
tre pas saj, vajtén te dhoma e Orestit, dikush
prej tyre mbylli derén dhe ai mbeti né sallon,
i mpiré.

Ekipi nuk qéndroi gjaté i mbyllur né dhomé,
s’kishte arsye té géndronte gjaté dhe kur
dolén prej andej ai nuk u habit q& mbaruan
puné aq shpejt. Mjeku me syze vajti né cep
té sallonit, nxori telefonin celular, kérkoi njé
numér dhe u desh njéfaré kohe qé dikush t’i
pérgjigjej nga ana tjetér.

- Jam mjeku i rojés i ambulancés sé
urgjencave, - foli ai me z€ té ulét, - ju lutem
mé dégjoni me vémendje. Uné dhe kolegét e mi
sapo kemi konstatuar vdekjen e njé personi

rreth té shtatédhjetave. Problemi éshté se
rrethanat e késaj vdekjeje jané té paqarta. Ne
u lajméruam né telefon nga njé vajzé, té cilén
né fillim kujtuam se ishte e bija apo ndonjé
mbesé, por del se ajo nuk ka lidhje familjare
me té vdekurin... Dyshimet tona i shton njé
fakt tjetér. I pranishém né apartamentin e
té vdekurit éshté edhe njé individ. Mésuam,
se as ai nuk ka ndonjé lidhje familjare me
té vdekurin, si duket ky jetonte vetém. Né&
kéto kushte, pérve¢ konstatimit té€ vdekjes,
ne s’'mund té kryejmé asnjé veprim, prandaj
e gjykuam té nevojshme t’ju vinim né dijeni,
tash e tutje gjithcka éshté né kompetencén
tuaj... Sigurisht, keni té drejté... ne s’do té
largohemi prej kéndej pa ardhur ju...

Késhtu ndodhi, mjekét géndruan aty derisa
mbeérriti policia. Ai s’mund té thoshte se sa
kohé u desh deri né mbérritjen e policisé;
dhjeté, pesémbédhjeté, mé shumé apo meé pak
minuta. Nga biseda e mjekut né telefon kishte
kapur, aty-kétu, fjalé té shképutura, dicka
jo té qarté rreth personit té tij dhe fundin e
ligjératés, domethéné kur folési i anés tjetér
duket kérkoi adresén e banesés dhe mjeku e
formuloi me zé relativisht té larté.

Policéve, ashtu si mjekéve, derén ua hapi
vajza. Sallonit té vogél, ku ata po rrinin né

heshtje, iu shtuan tri uniforma blu, dy
meshkuj e njé femér. I mpiré né karrige ai
pérfytyroi njé skené. Nga casti né cast, Oresti
do té shfagej né sallon, me trupin e madh,
veshur ceremonial, me kostum e kravaté, do
t’u hidhte njé véshtrim té habitur dhe do tu
thoshte:

- More, ¢’€shté gjithé kjo rrémujé kétu, né
kété oré té natés, uné s’kam ftuar njeri. Lajmi
i pérhapur nga kjo zonjusha, - do té shtonte
duke treguar Emén me gisht, - éshté i rremé,
uné jam gjallé, s’ka ndodhur asgjé, prandaj
largohuni sa nuk éshté voné, pérndryshe
zhurma do té zgjojé fginjét dhe ec e dégjo
llafet e tyre, ngordhi edhe ky pushti plak,
do té thoné. Ndérsa uné, si¢c e shihni, jam
shéndoshé e miré si molla. Ikni, t&€ géndrojé
vetém Alpi, atij i detyrohem pér njé shpjegim...

I vdekuri nuk u shfaq né derén e dhomés.
Edhe po té donte s’do t€ mund té shfaqej,
policét ndaluan atje hyrje-daljet e personave té
tjeré, pérvec mjekut shtatlarté me syze. Pastaj,
gjithnjéimpiré, aizurité kryente automatikisht
veprimet qé€ i kérkuan té kryente. Né fillim
njéri nga policét i tha té lévizte, té ngrihej nga
karrigia dhe té shkonte me té. Ai iu bind, nuk
kundérshtoi as kur njeriu i rendit e kapi pér
krahu dhe ashtu pérshkuan shkallét nga kati

i dyté, deri poshté. Me kété rast, ai vuri re
se, si¢c kishte parashikuar Oresti, godina qe
trazuar nga njé lloj rrémuje, shumica e dyerve
té apartamenteve qené hapur dhe fqinjét po e
pércillnin téré kureshtje kalimin e tij té kapur
pér krahu nga polici. Ky e shoqgéroi te njéri nga
dy furgonét e rendit, té parkuar né trotuarin e
rrugés buzé pallatit. Logjika e mpiré gjithsesi
ia kérkoi qé pas tij, e shogéruar ndoshta nga
policja femér, né furgon té mbérrinte Ema.

Puna nuk priti, furgoni u derdh ngadalé
népér rrugén pothuaj té€ boshatisur né até
oré té natés dhe né pérputhje me njé rregull
matematikor, sipas té€ cilit kur ndodhesh i
mbérthyer midis dy policésh do té pérfundosh
pashmangshém né njé komisariat policie,
edhe pér té tashmé nuk mbetej vendmbérritje
tjetér, pérvec njé komisariati.

“Po ¢’puné kam uné atje? - tha me vete i
pérhumbur.”

Shpresoj té mos meé drejtosh pyetje
provokative, ndér té cilat mé provokuesija,
ndonése mé e natyrshmja, do té ishte se kur,
ku dhe me ¢’emér mé je shfaqur pér heré té
paré. Po t'i pérgjigjem pa doreza késaj pyetjeje
mund té léndohesh, té mé kundérvihesh
duke mé kujtuar metaforén e shtaté 1ékuréve.
Arsyeja: gjithcka lidhet me njé ves té
hershém, qysh se dikush mé zbuloi teknikén
universale té masturbimit. As uné, as mentori
im né fushén e plotésimit vetjak té€ déshirés
seksuale, nuk e kishim dégjuar ende fjalén
masturbim. Pérdornim thjesht shprehjen e
njohur popullore “t’i biesh me doré”. Prandaj

pyetjes sate té natyrshme do t’i pérgjigjesha
disi paturpésisht: ti mé je shfaqur pér heré té
paré né epokén e masturbimeve té mia. Dhe
té quanin Viola.

Mos u lodh kot té kémbéngulésh pér té
mé mbushur mendjen se ti nuk quhesh
Viola. Do té vijé njé dité, shpresoj, e ne, mé
né fund, do té€ shihemi, do té€ jemi pérballé
njéri-tjetrit, cfarédo emri qé té kesh. Tani, té
lutem, dégjo historiné time me variantin Viola
té metamorfozave té tua, nése mé lejohet ta
quaj edhe kété njé histori. Sa pér variantet
pérpara Violés nuk ia vlen ti kujtoj, madje
s’jam i sigurt nése kané ekzistuar vértet apo i
pérkasin njé mjegullnaje éndrrash fémijérore
té fshira.

Po e nis me njé lodér ku qorrollepsem sa
heré kujtoj Violén. Truri im rreket té gjejé
shprehjen e kundért simetrike té metaforés
qytetare té shtaté lékuréve. Dhe them me
vete: si do té formulohej ajo nése fshatarét,
pér kompensim, né vend té cilésimit “me
nder qytetar”, do té krijonin njé aforizém
lidhur me numrin e l€kuréve qé€ do t’i duhe;j
té ndérronte njé qytetar pér t'u béré fshatar?
Né pérputhje me kété, sa 1ékuré do té duhej
té ndérronte mikesha ime e ardhshme pér t'u
béré fshatare?

Dikur kjo ka qgené njé enigmé pér mua,
njé mal i pakapércyeshém pér té€ mbérritur
te Viola. Sepse ajo vinte nga Tirana, ishte
kryeqytetase. Babai i saj, mjek, punonte né
spitalin krahinor, po aty kryente detyrén e
sanitares edhe néna ime. Néna e saj, mésuese,
jepte mésim né klasat e uléta té shkollés
dymbédhjetévjecare, ku jepte mésim edhe im
até.

Pér té qgené i sakté, Violén e mbaj mend
qysh se mbaj mend vetveten. Q& ajo nuk
ishte fshatare si uné, e kam mésuar mé
voné, bashké me hollésira té tjera. Né fillim,
kur ende nuk i dija kéto hollésira, ajo ishte
fshatare si té gjitha vajzat e fshatit, me njé
ndryshim: mbante njé emér té vecanté; asnjé
vajz€ e fshatit nuk quhej Viola. Shoku im
masturbues, i cili e kryente kété puné duke
pérfytyruar Violén, mé thoshte se eksitohe;j
mé shumé nga emri, sesa nga format e
trupit té saj. Mua nuk mé mbetej hatri nga
kéto deklarata, asnjé arsye qé té mé mbete;j
hatri. Por, me kohé, s’kisha mé déshiré t’i
dégjoja hollésirat e imagjinuara té mentorit
tim me Violén. Kjo ndodhi pak a shumé kur
né syt€é e mi ajo pushoi sé& gené fshatare
dhe emri i saj i vecanté mé sillte ndér mend
metaforén asgjésuese té shtaté lékuréve. Njé

llogari e thjeshté mé con né pérfundimin se
u ndérgjegjésova miréfilli pér kété fakt andej
nga viti i paré i gjimnazit, edhe pse kisha gené
kurdoheré né té njéjtén klasé me Violén.

Né vitin e paré té gjimnazit, uné dija shumé
gjéra rreth saj. I ati, doktori, rridhte nga njé
familje e pasur. Njé heré im até, kur mé mori
me vete né Tirané bashké me nénén dhe dy
motrat, i tregoi nénés njé pallat trekatésh
né gendér té gytetit, dikur proné e gjyshit té
doktorit. Prindérit e mi, vecanérisht néna, qé
punonte me té né spital, flisnin me nderim
pér doktorin, ndérsa pér bashkéshorten
e tij, domethéné mamin e Viol€s - késhtu i
drejtohej ajo sé émés, me fjalén mami - nuk
para flisnin, duke mé 1€né té kuptoja se nuk
ushgenin edhe pér té té njéjtin nderim.

Ndérkaq, uné e kisha té qarté pérse
prindérit e mi nuk flisnin me té€ njéjtin nderim
si pér doktorin, edhe pér bashkéshorten e
tij. Kjo ishte njé grua e bukur. Sipas disave
fatkeqgésia e doktorit nuk paskej gené dhe aq
prejardhja nga njé familje tregtarésh té pasur
dhe njé numér kushérinjsh té aférm té tij, té
vendosur né Ameriké. Fatkeqésia e doktorit
genkej e shoqja, cfaré nuk thuhej pér até grua.

Jam i priré t€ mos besoj asgjé. Jam i priré
té besoj se gjithcka duhet té keté gené njé

Fatos Kongoli

36

Génjeshtaré té vegyel



legiendé e sajuar nga métues té€ zhgénjyer
té hireve té saj. Midis prindérve nuk u hap
kurré ndonjé bised€ rreth késaj teme né
praniné time, por ata duhej ta dinin motivin
qé e kishte detyruar doktorin ta braktiste
kryeqytetin dhe té vendosej né fshatin N., kur
e shogja sapo kishte lindur fémijén e paré dhe
té fundit, Violén.

Mé vjen keq gé jam i detyruar té ta zbuloj
edhe ty legjendén pér nénén e bukur té
Violés. Né vitin e fundit té fakultetit, doktori,
student i shkélqgyer, njihet me njé vajzé, e cila
shumeé shpejt mbetet shtatzéné. Pérpara se té
lidhej me studentin ajo na paskej kaluar njé
aventuré, njé naté orgji, me pije dhe seks, né
shoqériné e tre meshkujve njéherazi. Pérmes
njé té aférmi té familjes, ky fakt u bie né vesh
prindérve té doktorit, kéta i béjné presion
té birit t&€ mbledhé mendjen, vajza éshté njé
e pérdalé qé kérkon ti mbetet né doré pasi
ka mbetur shtatzéné me té tjeré, ata s’do té
pranojné kurré, qé ai té martohet me té, sic
ka ndér mend. Frymé e harxhuar kot!

Kjo é&shté, si té thuash, legjenda e
dikurshme, e kohés kur uné ende s’kisha
ardhur apo sapo kisha ardhur né kété boté.
Edhe sot e késaj dite, kujtimi i gruas sé
bukur dhe i vajzés sé saj po aq té bukur,

éshté ende i gjallé né fshat dhe debati, qé ndez
me raste bisedat e t€ ngeshméve né klubin
toné ekskluzivisht mashkullor, vazhdon té
mbetet ai i vjetri: me cilin e ka pasur fémijén
bashkéshortja e doktorit? Nése jo me kété
té fundit, si¢c priren té besojné shumica,
me spermén e cilit nga tre meshkujt e tjeré
pjesémarrés né orgji duhet té jeté ngjizur ajo?

Sipas mé té informuarve rreth zhvillimeve
bashkékohore té shkencés, sot kjo enigmé
mund té zgjidhej lehté duke ia nénshtruar
njé testi ADN-té pérkatése té té interesuarve.
Edhe uné e kam menduar ndonjéheré kété,
enigma do té zbardhej dhe bashkéfshatarét
e mi té ngeshém, ndoshta, do té gjenin
pagen e nevojshme pér t€ mos trazuar mé as
kujtimin e atyre njerézve, as shpirtin e vet.
Por, meqé kjo nuk mund té ndodhte, isha i
detyruar té dégjoja ¢’thoshin ata, madje truri
im éshté véné né lévizje mé se njé heré pér
zgjidhjen e enigmés duke u nisur pikérisht
nga piképyetjet dhe arsyetimet e ekspertéve
té fshatit N.

“Vértet, - thosha me vete, - kujt i ngjan
Viola?” Véshtiré té dilje né pérfundimin se ajo
kishte ndonjé ngjashmeéri fizike me té atin.
Ky ge njé burré mé afér kategorisé shtatlarté,
me fytyré té rregullt, dua té them me tipare té

rregullta, floké té zinj, me thinja tek-tuk, sy
té zinj, i sjellshém, né spital e jashté spitalit,
mé i sjellshém se ¢’duhej. Sipas nénés sime,
njeriun e sjellshém e népérkémbin, i hipin
né gafé, ia nxijné jetén edhe té tijté, dhe uné
nuk e kuptoja se cfaré mbante parasysh ajo
me kéto fjalé. M€ i kursyer né€ kété piképamje
tregohej im até. Ky, vec té tjerash, vlerésonte
lart, pér té€ mos théné imitonte, rregullsiné e
doktorit né té veshur, ndonése doktori ge njé
tip sportiv dhe vishej me kostum e kravaté
vetém né raste té€ vecanta.

Ngado gé ta shihje, Viola nuk ngjante me
té atin. Ajo ishte bionde, si e éma, me sy té
kaltér, gjithashtu si e €éma. Né vitin e paré
té gjimnazit, gjoksi i saj térhiqte véshtrimet
e meshkujve, dhe ndryshe nga shumica
e vajzave té fshatit, té cilat e fshihnin nga
turpi fryrjen e gjinjve duke e kérrusur trupin
pérpara, ajo bénte té kundértén, e mbante
trupin drejt dhe pérdorte sutiena, qé€ ia vinin
né dukje mé shumé.

Legjendés sé vjetér té orgjisé€, kohé mé kohé,
i mbishtresoheshin legjenda té reja, tradhti
ciklike bashkéshortore t€ nénés sé Violés me
individé té ndryshém, aventura té rastit, ose
lidhje mé té gjata, gjithmoné me meshkuyj
kryeqytetas, térinj, té fugishém, me parapélgim

mésuesit e fizkulturés, qé z€vendésonin njéri-
tjetrin dhe, kur largoheshin nga fshati N.,
sikur u linin trashégim pasardhésve edhe
gruan e bukur. Njé heré u pérfol sikur ajo
kishte shkuar me drejtorin e gjimnazit, njé
vendali rreth té pesédhjetave, por askush nuk
e besoi, aq mé pak ekspertét e mirinformuar
pér cdo lévizje té€ gruas. Sipas tyre, fjala ishte
vetém pér njé déshiré té drejtorit, ky vértet i
vardisej asaj dhe bénte cmos pér ta shténé né
doré, pa sukses, ajo nuk ia varte, s'mund ta
ulte pazarin aq poshté.

Mé vjen pér té vjellé vetém duke i kujtuar
kéto hollésira, té€ kérkoj ndjes€é edhe ty.
Shpjegimi im éshté i thjeshté. Cdo mashkull,
i denjé pér kété cilésim, e pamundur té mos
binte né kurthin e hireve té asaj gruaje. Deri
edhe nxénésit mé té prapé, qé prishnin orét e
meésimit, né orét e saj hipnotizoheshin, rrinin
urté, i nénshtroheshin me adhurim, si njé
peréndeshe. Shpesh mendoj se, ashtu si té
tjerét, edhe uné isha njé viktimé e hipnotizuar
e magjisé qé clironte ajo. U clirova nga kjo
magji né vitin e paré té gjimnazit, kur mu
shfaqe ti, né dritén e diellit, me emrin Viola.

Ky pohim é&shté thjesht njé ményré té
shprehuri, si¢c t€ kam véné né dukje, Violén
uné e mbaja mend qysh se mbaja mend

vetveten. Mirépo, até vit, kur hyra né gjimnaz,
s'mund té them se cfaré ndodhi me mua,
m’u duk sikur Violén po e shihja pér heré té
paré. Duhet té keté ndikuar mungesa a saj né
fshat gjaté pushimeve té€ verés. Duhet té keté
ndikuar edhe fakti qé gjaté asaj vere, ajo qe
shndérruar nga njé bionde l€kurébardhé, né
njéfaré mulateje té zeshkét, aqg shumeé kishte
géndruar né diell.

Kur e pashé sé largu né oborrin e shkollés,
né fillim nuk e njoha. Ajo vuri buzén né gaz,
zuri té vinte drejt meje dhe uné mezi i rashé
né té se kush ishte vajza qé mé buzégeshte.
Flokét e dendur, té verdhé, zakonisht té
léshuar mbi supe, i kishte mbledhur gérshet,
njé gérshet i réndé, i kapur né fund me njé
fjongo té madhe né ngjyré té kaltér. Mbante
njé fustan veror té shkurtér. Uné isha mésuar
ta shihja me xhinse dhe rrallé késhtu, me njé
fustan aq té shkurtér e shumé sipér gjunjéve.

- Dreq, - m’u dha t’i flisja mé né fund, -
paske ndryshuar fare, mezi té njoha...

- Kam gené né plazh, me prindérit, - u pérgjigj
ajo, - né fillim né Durrés, por s’qéndruam gjaté
atje, vetém pak dité, deti ishte pis dhe mamit
nuk i pélgeu. Pastaj babi e rregulloi té€ shkonim
né Sarandé. Po ti c’ke béré? - mé pyeti.

- Hig, - iu pérgjigja, - kam gené nja dy heré
né Tirané, me tim até.

Pas njé ngurrimi té shkurtér, shtova:

- Kété vjeshté do té shpallim fejesén e
motrés sé madhe.

- Kaq shpejt ka vendosur té fejohet ajo?

- Pse shpejt, - ia ktheva uné, - Merita i ka
mbushur prej disa muajsh néntémbédhjeté
vjecét...

- Duket mé e vogél, - tha ajo, - po me ké do
té fejohet, kush nga djemté e kétij fshati do té
keté fatin ta marré pér grua?

- Nuk besoj ta mbash mend até djalin,
ka ikur nga Shqipéria para shumé vitesh,
ndodhet né Itali, tani éshté me dokumente té
rregullta, kupton?

- Kuptoj, - m’u pérgjigj ajo, - mé& béhet qejfi
pér Meritén.

Mé shkrepi t’i zbuloja edhe njé té fshehté.
Vajtja gjaté asaj vere né Tirané dy heré radhazi
nuk lidhej vettm me fejesén e motrés sé
madhe. Ajo lidhej me projektin e jetés sé tim
ati, éndrrén e tij mé t€ hershme, pér té cilén
shkriu gjithcka: blerjen e njé apartamenti
né kryeqytet. Kur té vinte koha uné do té
vendosesha atje sapo té nisja studimet, me
parapélgim Fakultetin e Drejtésisé.

Nuk ia zura me gojé Violés asgjé nga kéto.

Ja ngaqé porosia e tim ati ishte té mos i
bisedoja me njeri, ja ngaqé mua veté kéto ide
mé dukeshin té largéta, t€ parealizueshme,
im até kush e di pér ¢’arsye mé ushgente
me pérralla, ja ngaqé€ pérpara Violés, sé
shndérruar gjaté pushimeve té verés, goja
m’u lidh.

Até dité, pas mésimit, u ktheva né shtépi i
péshtjelluar, fytyra e Violés nuk mé shqite;j.
Kétu éshté vendi té shtoj edhe nja dy fjalé té
tjera pér shtépiné.

Si ta kam shpjeguar, ajo €shté relativisht e
madhe, dykatéshe, me verandé€ dhe kopsht, e
rrethuar nga té katér anét me mur. Largésia
nga dera e jashtme prej hekuri deri te hyrja
e shtépisé éshté e shtruar me cimento. Kjo
rrugéz e ndan kopshtin mé dysh. Né njérén
ané ngrihet madhéshtor njé dru arre, sipas
tim ati i mbjellé atje nga katragjyshii tij. Po né
kété ané, gjendet ajo g€ uné e quaja “kasollja
e Larés”. Lara ka gené emri i lopés soné, kur
uné isha fare i vogél, ky emér i mbeti edhe mé
pas, kur asaj ia zuri vendin njé lopé tjetér,
késhtu quhet edhe sot. Né té vérteté, ajo nuk
éshté kasolle. Eshté njé ngrehiné me mure
prej druri, me cati té stilit alpin, me dy kate.
Né até pérdhesin, njé lloj hauri, strehohe;j

lopa, né té dytin, ndaré nga pérdhesi me njé
tavan té drunjté, vendosej rezerva ushqimore
pér dimér.

Fémijéria ime e hershme i pérket epokés,
kur njé familje né fshatin toné€ mund té mbante
vetém njé lopé, asnjé koké dele, kéto ishin té
tufézuara, kundérvajtésit gjobiteshin, mund
té pérfundonin edhe mé keq. Kam dégjuar
historiné e cuditshme té njé banori té fshatit,
i cili, pérvec njé lope té deklaruar, mbante
fshehurazi né shtépi, né njérén nga dhomat
ngjitur me ato ku flinin njerézit, edhe njé lopé
té dyté, e kjo paskej vazhduar me vite, derisa
pjesétarja ilegale e familjes qenkej zbuluar
dhe té gjithé ata mjerané paskéshin garé me
lot kur ishin ndaré pérdhunshém prej saj.

Ne kemi pasur gjithmoné vetém njé lopé.
Duke qené i privilegjuar né njé fshat té
privilegjuar, im até nuk mé nxirrte té kryeja
angariné e loparit. Sa heré i vinte radha
familjes soné pér té kullotur tufén e lagjes, kété
detyré, gjaté pushimeve, kur shkolla mbyllej, e
kryenin motrat e mia. Né rastet, kur asnjéra
nga motrat s’'mund té dilte me lopé pér shkak
té shkollés, im até e zgjidhte ndryshe, me
ndonjé bedel, kundrejt njé pagese me para né

doré ose né natyré, por kurré nuk mé nxori
mua.

Ti mund ta komentosh si t&€ duash kété
fakt, domethéné qé mua s’m’u desh asnjéheré
té dilja me lopé. Pérgjithésisht, s’'m’u desh
asnjéheré té kryeja angarit€é e mbijetesés
né fshat, gé binin mbi kurrizin e nénés dhe
motrave, pa pérjashtuar tim até. Nuk dua té
zgjatem, thjesht mé& mundon njé ndjenjé prej
fajtori kur i kujtoj. Kété e them pa hipokrizi.
Atéheré, gjithcka qé béhej pér mua e quaja
té natyrshme pérderisa ké€shtu vendoste im
até. Ai kérkonte prej meje vetém njé gjé, té
dilja i shkélgyer né mésime, dhe uné béja
cmos té mos e zhgénjeja; té dilja i shkélqgyer
né mésime. Kjo sjellje e tij ndaj meje, e ka
njé shpjegim. Pér ta sqaruar, po i drejtohem
njé fotografie té€ hershme, té cilén im até e
mbante né njé album, ku besoj té€ gjendet
edhe tani.

Ajo éshté e pérmasave té vogla, bardhezi.
Prapa saj, dikush ka vendosur shénimin:
Korrik, 1955 - kohé kur duket éshté marré
fotografia e rrall€, me sfond shtépiné. Shkrimi
i shénimit nuk éshté i tim ati, uné e njoh
shkrimin e tij. Ka té ngjaré té jeté i fotografit,
i ndonjé personi tjetér té aférm, mbase i
gjyshit tim, hollési pa ndonjé domethénie kjo.

Domethénés jané personat qé pozojné né té,
shtaté veté, té€ vendosur né dy radhé.

Nga radha e paré, ulur mbi njé stol, té
hedhin véshtrime té ngrira njé burré, nja
dyzet e pesé vjec, me mustaqge, dhe njé grua
pak mé e re né moshé, pérkatésisht gjyshi dhe
gjyshja ime. Ata jané veshur me rroba verore,
gjyshi me njé kémishé té bardhé, gjyshja
me njé fustan té gjaté, té errét, me flokét té
mbéshtjellé né shami. Né mes té tyre qéndron
njé fémijé nja dy-tre vjec, me koké té gethur
tullé. Ky éshté im até.

Né radhén e dyté, pérbri njéra-tjetrés,
pozojné katér vajza, né kémbé, me fustane
verore nga e njéjta cohé e té té njéjtit model,
tri prej tyre gati té€ ngrysura né fytyré dhe
vetém njéra ka sajuar dicka si buzégeshje.
Jané motrat e tim ati, té gjitha mé t€ médha
se ai.

Mbase mund ta kesh véné re: im até, ashtu
si uné, ka gené djalé i vetém, me ndryshimin
se ai vinte i fundit pas katér motrave, ndérsa
uné i fundit pas dy motrave. Ky ka gené edhe
shansi i tim ati, krahasuar me gjyshin, nuk iu
desh té kémbéngulte aq gjaté pér té€ mbérritur
deri tek uné.

Ka edhe ngjashméri té tjera midis nesh.
Dikur im até ka qené i vetmi nga fémijét, té
cilit iu dha mundésia té€ ndiqte studimet né

universitet, né degén histori-gjeografi. Uné
kam gené i vetmi q€¢ m’'u dha mundésia té
vazhdoja studimet né kohén e duhur. E them
kété, sepse vetém njéra nga motrat, até e
quajné Yllka, ia doli té kryente studimet, disi
me vonesé, falé vullnetit té saj dhe pérkrahjes
sé bashkéshortit. Kéto hollési e té tjera té
ngjashme té statusit tim té privilegjuar, mé
kané cuar né njé pérfundim: im até pérmes
meje kishte vendosur té realizonte njé éndérr
qé s’kishte mundur ta realizonte veté. Gjithcka
mé jep té kuptoj se ai e vuante metaforén e
shtaté lékuréve dhe béri cmos gé uné té mos
prekesha prej saj.

Sé fundi, njé informacion plotésues qé
transmetohet pérmes fotografis€. Né sfond
duket shtépia né gjendjen e para mé shumé se
gjysmé shekulli. Fotografi mé té hershme, kur
ajo ishte vetém me njé kat, nuk ekzistojné.
Né pozicionin prej nga éshté marré, druri
i arrés nuk duket. Nuk duket as rrugéza
pérmes kopshtit, as ndonjé fragment i murit
té sotém rrethues, kéta dy té fundit sepse nuk
ekzistonin. Né até kohé, shtépia ka gené e
pasuvatuar, me mure prej tullash té kuqe, por
pa verandé, e mbuluar nga njé cati tjegullash,
gé nuk éshté mé. Vendin e saj e ka zéné njé
tarracé dhe tarraca mbulohet me pjergull. Né

té djathté, né katin e dyté, shquhet dritarja e
vogél e njé dhome, ku dikur kané fjetur motrat
e tim ati. Me njé dritare té€ re mé té€ madhe, kjo
éshté dhoma ime.

Historiamevariantin Violaté metamorfozave
té tua nis miréfilli até dité, kur pas mésimit
u ktheva né shtépi i péshtjelluar dhe vajta u
mbylla né dhomén time. Pérderisa téré kohén
pérpara syve mé rrinte Viola, e shndérruar
gjaté verés, me nxirjen prej mulateje, gérshetin
e trashé té kapur me fjongo dhe fustanin e
shkurtér, do té thoshte se, péshtjellimi im e
kishte emrin Viola. S’'mé kishte vajtur népér
mend, se do té mbérrinte njé cast e uné do ta
shihja Violén e fémijérisé ndryshe, sic e kisha
paré até dit€ né shkollé, e ajo mé qe dukur e
huaj.

“Po ajo éshté e huaj! - thashé me vete,
sikur po béja njé zbulim. - Si éshté e mundur,
té mos e kem véné re se ajo éshté e huaj, - e
vazhdova arsyetimin, - gé uné dhe ajo jemi té
ndryshém?”

[ hutuar, zura vend né tryezén time té€ punés,
prané dritares. Tutje, né kopsht, s’duke;j
kémbé njeriu. Im até dhe néna duhej té ishin
ende né puné, motra e madhe, e mbyllur né
dhomén e vajzave, pérballé dhomés sime, né

pritje té shpalljes sé shpejti té fejesés, motra
tjetér kush e di se ku, ndoshta bashké me té
madhen pér t’i béré shoqéri, duke éndérruar
edhe ajo t’i dilte fati e té fejohej sa mé shpe;jt.
Dhe truri mé punoi njé rreng.

“Si ia bé&jné motrat e mia, - thashé me
vete, - pér té kénaqur déshirat e tyre? A kané
edhe ato ndonjé shoge g€ t'u mésojé ndonjé
marifet, t€ ngjashém me marifetin e mentorit
tim masturbues?”

Pér t'u ikur kétyre mendimeve té poshtra
vendosa té merresha me dicka, t€ hapjandonjé
libér, cfarédo gé té ishte. Pér fat, mbi tryezé
gjendej njé libér, njé roman i 1éné pérgjysmé,
i njé shkrimtari té€ huaj; atéheré lexoja vetém
té huajt. Orvatje e koté, e pamundur té
pérgendrohesha. Dhe, tek rrekesha té lexoja,
Viola m’u shfaq midis rreshtave té librit. Doli
prej andej né pérmasat e njé kukulle, ashtu
si¢ e kisha paré né méngjes, dhe géndroi né
mes té tryezé€s me njé buzéqeshje enigmatike.

“Mbi té gjitha, - mé tha, - tani mos u
masturbo si ai miku ytidiot, qé e ka béré zakon
té shfryhet duke mé pérfytyruar té€ zhveshur
dhe bén seks me mua, e kéto ti i di sepse ai
ti tregon me mburrje, e ti nuk ndihesh ti
thuash atij debili, se ai mund té bé&jé seks
me mua vetém po té shohé majén e veshit

pa pasqyré. Né vend qé té masturbohesh, sic
kam njé pérshtypje té forté, sonte, rreth orés
teté, eja para pallatit tim. Me t’u errur, uné do
té dal nga shtépia dhe shkojmé tek ajo ara me
mullaré prapa pallatit, éshté njé vend ideal ku
mund té rrimé pa na shqetésuar njeri.”

I mora seriozisht fjalét e Violés. Asgjé nuk
mé shtynte té mos i merrja seriozisht. Pa
mbushur ende pesémbédhjeté vie¢c, mund té
béja cdo marrézi pér té, mjafton té mé jepte
njé shenjé. Ajo ma kishte dhéné njé shenjé.

Orét deri né mbrémje i kalova pa béré
asgjé. Né ato caste, kur shihja éndrra me sy
hapur, pérfytyroja sikur me té€ mbérritur para
pallatit té saj, ajo do té dilte nga shtépia e
veshur njélloj si né méngjes, prej andej do té
shkonim né arén me mullaré prapa pallatit dhe
atje né fillim do ta puthja duke e shtrénguar
fort, do ta shtrija prané ndonjé mullari e mé
tej nuk e di se cfaré do té béja, deri até dité
uné as kisha puthur, as kisha béré seks me
ndonjé vajzé, dua té them me té vérteté, jo
duke u masturbuar. Tek shtrydhja truté pér
ta zgjidhur kété enigmé, né veshé ndjeva té
mé péshpériste njé zé.

“Qenke teveqgel, - mé tha zéri, - mos u béj
merak, té méson Viola, ta kam théné, ajo
duhet té jeté ustalleshé!”

Fatos Kongoli

Génjeshtaré té vegyel

